
Xya) Jxp

xyajmatoyajp

Ataa noky Ix nejy ayuuk yakjaay je'e tyunaanpy koo
pyupetép je'e yakapéjpé méét je'e méjjeya'ay ajxy
kapxyta'akpé je'e tu’kony'uunk MIBES 3 Ayuuk’aamétsy
nyajmetya’aky méét njaay. Ayuuk, may metya’aky
méét kon metya'aky yejypy jim kéxé'pé maa je'e Ayuuk
jeya'ay y'ayuuk noky méét maa Na'ap metya'aky

noky jatu'un oy mwinjwé'éweép.

Maa ataa noky kujayé'éy je'e metya'aky
nkajatyyajtunkpatém, méét jemy metya'aky téé yajkojyé
jatu’'un m'ixép m'apékép je'e omtsoo m'ayuuk metya'akyoty
yajpatpé, jatu’un nej “apéky” o “apéjktuky” “kapxy
metya'aky” o je'e kapxy tékajtspé wintu'um akajpt to'okjaty
nekxy tyu'ukmetya’akyé’'éy.

Ataa noky Ix nejy ayuuk yakjaay jatu’un kyujayé'éyé: maa
je'e waats anajty mpataanpy metya'aky o kon metya'aky
oy jinyat jaaypé ma’xytsonta’aky; maa je'e waats a'ooyp je'e
yajpaatp yé'é kapxy myetya'aktyéke'éy méét awiink myéété
nejy o maa y'atyuné’éky.




Yajnatsiwéépy

Kyapxtéépy: Je'e tu'un xéé'ajp je'e jim tu'uk waats
jaaypé maa je'e noky, omya’'xy kyujaayé'éy, je'e nyakapxy
nyametya'akypyé.

Y'atyuné'éky: Je'e étsy nkapxtakaanpy maa yé'é noky je'e
Xim yajnatsiwéeépy.

Yé'é noky Ix nejy ayuuk yakjaay jwe'e y'atyunyé nejy je'e
myetya'aky ayuuk ajxy kyapxy majaty wiink kajpt yajpaaty
jatu’un éjts n'ojotaty koo miitsy myajméjé’ép myajmayé’ép
méét je'e mjamyéétéjk méét je'e mmakunaaxtéjk.

N’ojotajpy éjts koo ataa noky Ix nejy ayuuk yakjaay
myajtunkpatép maa je'e m'apéky je'e m'ayuuk jaay méét
xypyupetép koo myajyekép m'ayuuk kapxy.

Vocabulario / Ix nejy ayuuk yakjaay

A

A’'atyunaxy’uunk

Kyapxtéépy: Metya'aktéépy tii je’e aja’anyaxy nyénémypy maa yé'é nej
je’'e m'apékyéépé tyuyo'oy maa yé'é ayuuk jeya’ay y'ayuuk noky.

Y'atyuné’'éky: Janytyim tsopaatp koo m'ixép yé'é a'atyunaxy'uunk
miinpé maa je'e noky ween oy m’'éxkapép maa je'e apékyé tyuyo'oy.

Apéjktuky

Kyapxtéépy: Nepyat je’e apéky jim wya'xyé maa yé'é Ayuuk jeya’ay
y'ayuuk noky.

Y'atyuné'éky: Je'e apéky maa yé'é Ayuuk jeya'ay y'ayuuk noky tékéék
apéjktuky miny.
Apéky

Kyapxtéépy: Jim may nyametya’'akpé o apéjktuky yajpaaty maa ataa
noky tsyojpy ween mpaaty nej je’e mkuwijyéé yeekép.

Y'atyuné'éky: Maa yé'é 2 apéky jwe'e éjts n'apéjk je'e jim miinpé maa

yé'é nej kay m’'atyunép nyoky.

Ataa noky tsyojpy

Kyapxtéépy: Xynyamaapy nejy najtspaté'ép je'e kuwijyéé maa yé'é
mkapxtakyéé.

Y'atyuné’éky: Maa je'e Ayuuk jeya'ay y'ayuuk noky tsék ajxy
yajmetyakém maa myena’any ataa noky tsyojpy.

Atyuné’éky

Kyapxtéépy: Ataa kon metya’aky je'e tyuunpy ween mnajwé’éy paa
mpanékxyp o paa mpa’atuunpy.

Y'atyuné'éky: Yé'é atyuné'éky yajpatpé nokyéxp oyétsy yé'é xypyupejty.

E

E’'pék pyata’aky
Kyapxtéépy: Aja’anyaxy o kéxyéwiiné jim pata’aky ween wiink jeya’ay
ajxy y'eepy.

Y'atyuné'éky: Jim Tékaam janytyim y'oyétsy n'ijxy maa yé'é aja’anyaxy
e'pék pyata'aky.

Ejts nje’ajtém

Kyapxtéépy: Kéjwintuum je'e jeya’ay joot jwé’'ényty myéété méét jim
pyatsoony maa je'e kyutujt wyiinma’anyty ajxy tyu'uké’éy, nej y'ayuuk,
maa myiiny kya'ay, maa nyaax kyajpt yajpaaty.

Y'atyuné'éky: Je'e étsy nkajpt aja’anyaxy yajkéxé'épy yé'é éjts nje’ajtém.

J

Jaay

Kyapxtéépy: Je'e tu’'un nyanéénpy koo metya’aky nokykyéxp yukjaayép
je'e kéxyé wiin yaj'ijxp yajmatoyajpé o koo oy namatyii kapxy
mkujayéwa'any.

Y'atyuné'éky: Jaay kapxynakekpé noky tu'uk ween mtaj y'ixy jatu'un
tsék jamém.

Ja'anyajxp ayuuk

Kyapxtéépy: Jeya'ay kapxnajxyp o metya'aktéépé je'e jaaypé wiink
ayuuk, kyuweénta’ajpy ween kyatyékatsy je’e yajwinjwé'éwaanpy.

Y'atyuné'éky: Je'e teetyjeya’ay Eusebio ja'anyajxp ayuuk je'e amaxanpé.

Ja'atsyonta’aky

Kyapxtéépy: Ataa kapxy o kopkajpé xy'awaanép nejy je'e kapxy
metya'aky o noky xyéé.

Y'atyuné'éky: Yé'é ja'atsyonta’aky maa je'e ye'epy noky kap tsyip

yajmetyakné.

Jaay akontuky myéét

Kyapxtéépy: Maa ataa tu'unpé jaay yé'é kapxy tsujtuky yajmatoy,
paatyék, koo jim maa yony jaay kujk yajpaaty akony kyujayé'éy myéét.

Y'atyuné'éky: Jaay akontuky myéét ataa metya'aky: ka'ak.

Jaay tsujtukpyé

Kyapxtéépy: Je'e tu'un xéé'ajp koo kon jaay matyii kyumayéépy
akontuky'aam yé'é metya'aky myéét, paaty ataa kapxy to'ok tsujtuky
yajmatoy.

Y'atyuné'éky: Jaay tsujtukpyé myéét ataa metya'aky: le'k.

Jamyets koo

Kyapxtéépy: Kapxy metya'aky jiipy maa yé'é amataaxktekjoty wyitsyé
nej téé yajtuny majaty apéjktuky.

Y'atyuné'éky: Jamyets koo: Je'e kapxynakekpé noky jwe'e kapxy
metya'aky kujayé'éy o aaw’'aam myéét jatu’'un aminy’axépy niikyapxy
mo’'owéep.

Jawyiin xéékopk

Kyapxtéépy: Je'e teety kopkajpé tyéjkjoty tékaxyjaty je'e xyéékopk ajxy
ween tu'un yakaxkapyéé koo wyiink jeya’ay.

Y'atyuné'éky: Yé'é Juan jwe'e je'e jawyiin xéékopk Pérez.

Je'e metya’'aky yajtu’ukéépy

Kyapxtéépy: Kapxy o kon metya'aky maa je'e tyu'uké’éy je'e matiijaty
tyuny o tii tyuunpy.

Y'atyuné'éky: Jaay'oyé'éw yé'é tu'uk metya'aky paaty koo kyaméété
je’e metya'aky yajtu’ukéépy.

Je'e yajkoj

Kyapxtéépy: Jeya'ay je'e atyuunp o yajkojpé kéxyéwiin.

Y'atyuné'éky: Je'e yajkoj: Pascual Sanchez Gomez.

Je'e yakatyuunpé

Kyapxtéépy: Jeya'ay je'e tunkajpé koo je'e kapxtakpétéjk noky wii
yajyakjaayép je'e najty téé y'apéky.

Y'atyuné'éky: Jim maa ajxy kyapxta'aky npuya’ayétsy je'e yakatyuunpé
yé'é noky.

Jotkukat je'e téé m’apéky

Kyapxtéépy: Ataa jaayék méjjeya’ay pyupejpy wenék y'éxkapép,
omtsoo’aanpy, tijaty téé y'apéky.

Y'atyuné'éky: Koo je'e 1 apéky kapxtakyéé myajmayép mna’'atsow jim
maa yé'é jotkukat je'e té€ m’'apéky.

Jwetsyé

Kyapxtéépy: Jwe'e myéét kapxy méét motsyo'ont je'e tyuunp koo
yakjamyetsép je'e xé€, je'e po’o méét je'e juméjt koo jyatyéé o
tyunyée tijaty.

Y'atyuné'éky: Kaj mjatyékoyép kujayé’'éw je'e jwetsyé maa je'e
kapxynakekpé noky.

Jyééxk'aam

Kyapxtéépy: Tu'uk’aay je'e yajpatpé maa je'e noky wyiink
jyééxkémaanpy.

Y'atyuné’'éky: Maa je'e noky jyééxk'aam jimétsy npata’any je'e
Xyajmatoyajpy pénaty je’e téé yajkojy je'e yaj'atyunék.

K

Kajpt metya’aky

Kyapxtéépy: Kapxy metya'aky matyiijaty kajpt jeya'ay y'ixyé méét kap
ajxy nyajwé’é pén téeé yajko;j.

Y'atyuné'éky: Yé'é kapxy metya'aky jata’a téé nkapxtakém kajpt
metya'aky je'e.

Kapxta'akyo'oy jyuméjt

Kyapxtéépy: Je'e xéé po’o nejy je'e kapxtakpé’ana’k ajxy kyapxta'aky.
Y'atyuné'éky: Maa je'e xéé kujaayé'ényty noky jim je'e kapxta'akyo'oy
jyuméjt kyujayééy.

Kapxy metya’aky

Kyapxtéépy: Tu'uk metya’aky o may kyapxy kujayé’éy. Je'e
tyunaanpy koo xyajmatoyata’any, jatu’un tu’'unpé, y'axtaapy nejy oy
Xyajwinjweé’'éwa’any.

Y'atyuné'éky: Axta'aw maa je'e noky tu’'pu’xy mééteé je'e kapxy
metya'aky xéé'ajpé “Ejts nje'ajtém”.



Ayuuk’aamétsy nyajmetya’aky méét njaay  Ayuuk / Leo y escribo en mi lengua * Mixe Baja

Kon metya’aky

Kyapxtéépy: Tu'ukmuky metya'aky yajpaaty je'e myéét kon kapxy oy
yajwinjweépye.

Y'atyuné'éky: Pa'witsé'éw je'e kon metya'aky nej je'e kapxy
metya'akyjoty yajpaaty.

Kujayé’ényty noky je'e téé m’éxpéky

Kyapxtéépy: Noky maa je’e yakapéjkpé kyujaay motunytyé y&'é
kapxtakpé y'apéjky maa je'e ayuuk jeya'ay y'ayuuk noky.

Y'atyuné'éky: Petyéé je'e yakapéjkpé yajkétékééy jaa wii yajna'ixéépy
je'e noky xéé’'ajpé Kujayé'ényty noky je'e téé m'éxpéky.

M

May jaayjoty

Kyapxtéépy: Yak'ayé'kék o xéénajxéék, amataaxteek ataa méét may
jaay myéété jiipy metya’aky kujayé’'éy yajpaaty.

Y'atyuné'éky: Je'e ntajétsy janytyim myatnitsyojkép koo y'axta’ap
metya’aky jiip may jaayjoty.
Mayaxpé noky

Kyapxtéépy: Noky kyapxy je'e méjwoop méjwijtspé tu'uk o may
jeya’ay ween ajxy myéjyo’oy myéjnaxy maa yajnama’aye.

Y'atyuné’éky: Axééyétsy je'e mayaxpé noky xynyamejtsy koo je'e

pikena’k teety junté jyatanyé.

Méj letré

Kyapxtéépy: Tékatsy ataa tu'unpé jaay kaj jatu'un nej yé'é mutsk letrég,
méjjwéeépy yakjaay méét yé'é wyitsyé wiinkaty.

Y'atyuné'éky: Je'e jeya’ay xyéé méj letré je'e myatsontaakpy.

Metya’'aky kopkajpé

Kyapxtéépy: Kon metya’aky janytyim tsopaatpé maa je'e kapxy
metya’akyjoty.

Y'atyuné'éky: Pa'witsé'éw je’'e metya'aky kopkajpé jim maa yé'é kapxy
metya'aky.

Metya’'aky nakejxpé noky

Kyapxtéépy: Kapxy metya'aky kujayé'éy je'e tyuunp koo jeya'ay jakém
ijpé tsénaapyé noky yajnakexyéé, je'e jaay nej ajxy yajpaaty tii jajtép tii
tuunép, ataa tu'unpé noky metsktu'u yajpaaty formal méét informal.

Y'atyuné'éky: Jata'a'étsy téé n'apéky tijaty je’e metya'aky nakejxpé
noky myanékxyp.
Mnajwéépy ijty koo

Kyapxtéépy: Maa je'e amataaxtekjoty jim kyujaayé’éy nejy yakoyééwép
je'e yajmetya'akyé mékaanpy.

Y'atyuné'éky: Néké myajmetya'akép je'e kapxy miinpé maa y&'é

amataaxktekjoty ménaanp “Mnajwéeépy ijty koo”.

Mutsk letré

Kyapxtéépy: Tékatsy ataa tu'unpé jaay kaj jatu'un nej yé'é mé;j letré,
mutsk jwéépy yakjaay méét yé'é wyitsyé wiinkaty.

Y'atyuné'éky: Jaay'oyé'éw yé'é mkapxy metya'aky paaty koo je'e aké

mutsk letré téé myakjaay.

Myametsk xéékopk

Kyapxtéépy: Je'e taj kopkajpé tyéjkjoty tékaxyjaty je'e xyéékopk ajxy
ween tu'un yakaxkapyéé koo wyiink jeya’ay.

Y'atyuné'éky: Nyajjaayoyéwaanpyétsy yé'é nnoky kyapxypaaty koo je'e
myametsk xéékopk oy kyakujayé'éy.

Myotsyo'ont

Kyapxtéépy: Tu'ukjaty wiink majaty je'e aay yajpaaty.

Y'atyuné'éky: Axta'aw maa je’e m'ayuuk jeya’ay y'ayuuk noky je'e
myotsyo'ont 19.

Nej je'e m'apékyéépé tyuyo'oy

Kyapxtéépy: Metya'aktéépy nejy tuunk tyuyo'oy maa je'e ayuuk
jeya'ay y'ayuuk noky.

Y'atyuné'éky: Yé'é Nej je'e m'apékyéépé tyuyo'oy ménit tyuny ween
oy yajwyinjwé'éy je'e tuunk miinp maa je'e apéjktuky.

Noky no’oké’éy

Kyapxtéépy: Aja'anyaxy'uunk matyii nokypéjp, koo tii ajxy nyo'oky,
(pujxt atyuny je'e ajxy yajtuunpy koo noky kyapxy ajxy nyo'oka'any).

Y'atyuné'éky: Maa je'e mayaxpé noky eep maa nyo'oké’éy.

Noky tu’pu’xy

Kyapxtéépy: Jiipy je'e pyatsoony maa je'e m'ayuuk jeya’ay y'ayuuk noky
jatu'un oy m'ixép m’'épep améj'aam je'e kapxy metya'aky miinpé.

Y'atyuné'éky: Axta'aw maa yé'é noky tu'pu’xy méété je'e kojykyapxy
noky jatu'un na'atsow yé'e yajtéépye.

Nyakapxy nyametya’aky maa yé’é jaaypé

Kyapxtéépy: Jim ataa metya'aky yajtunkpaaty maa je'e m'apéky yé'é
yajmetya'akyéé méét je'e jaayée.

Y'atyuné'éky: Yé'é nyakapxy nyametya'aky maa yé'é jaaypé jim je'e
téé n'ijxém maa je'e jaay ajxy nyajmapatém.

P

Pén je'e tuunp

Kyapxtéépy: Maa tu'uk metya'akyjoty, je'e tu’'un nyanéénpy pén je'e
tijaty tuunp.

Y'atyuné'éky: Pa'witsé'éw jim maa yé'é tu’'uk metya’'aky téé mjaay pén
je'e tuunp.

Pya’jayé'éy

Kyapxtéépy: Ataa jiipy jyaayé maa je'e ja'atsonta’aky xyéé o koo
jyakkujayé’'éyé wiink kapxy metya'aky.

Y'atyuné'éky: Juwitswitit je'e pya’jayé’éy maa yé'é kapxy metya’aky.

T

Tii tyuunpy

Kyapxtéépy: Ataa jim pyatsoony maa je'e tu'uk metya’akyjoty je'e
nyakapxy nej najty tijaty kyéxé'éky, tyuny méét nejy o maa'aanpy
yajpaaty Pén je'e tuunp.

Y'atyuné'éky: Juwitswitit je'e tii tyuunpyé maa yé'é mkapxy metya’aky.

Tu'uk wa’'xy

Kyapxtéépy: Je'e tu'un xéé’ajp tu'uk’'éy o tu'ukweenyty kujaayéy,
janytyim oypé o tsopatpé.

Y'atyuné'éky: Jata'a yajxonétsy nmatooy je'e tu'uk wa'xy yajmetyakép
yé'é yakapéjpé.

X

Xéé kujayé’'ényty noky

Kyapxtéépy: Ataa tu'unpé noky je'e tyuunpy koo xéé mkujaayép
pénaty méjyo’opy méjnajxp junté’ajpé.

Y'atyuné’'éky: Yajmetya'ak yé'é xéé kujayé'ényty noky jatu'un
mteky'ixép paa téé ajxy nakéxyé nmejtsém.
Xééwitsy

Kyapxtéépy: Jeya'ay xyéé méét xyéékopk omtsoo’aanpy kyujayé’éy
maa noky kyapxy, koo tii metya'aky nya'atsoy.

Y'atyuné'éky: Ix'eep paa myéét mxééwitsy je'e metya’'aky
nakejxpé noky.

Xyaj'ijxp, xyajmatoyajp

Kyapxtéépy: Jim ataa tu'uk’it yajpaaty maa je’e mnoky nyakapxy
nyametyakpy méét xy'awantééweép tii tyunaanpy je'e Ayuuk jeya’ay
y'ayuuk noky.

Y'atyuné’'éky: Maa je’e Na'ap metya'aky noky nyajmetyaakétsy je'e
Xyaj'ijxp xyajmatoyajp ménitétsy najwéeéy tii tu’un tyuunpy.

Y

Yajmetya'ak

Kyapxtéépy: Nokoo mwinjwé’'ép jaa najty nyakapxypé yé'é kapxy
metya’'aky méét je’e tu'un tyuunpy koo omtsoo nimyanaxéép maa
myajmaayaty je'e yajmetya'akyéépé.

Y'atyuné'éky: Yajmetya'ak yé'é yajna’'ixéépy noky jatu’'un kapxtéw
maa je'e mjamyéétéjk wyiintuum ajxy.

Yajmetya'akyé mékaanpy

Kyapxtéépy: Kapxy matyii mékaanpy ajxy yajmetyakpy oy jyaay méét
oy yajwyinjweé’éy.

Y'atyuné’'éky: Tsopaatp koo je'e yakapéjkpé je'e kapxy metya'aky
yajmetya'akép mékaanpy ween oy yajwyinjweé’éy.

Yajna'ixéépy noky

Kyapxtéépy: Kapxy metya'aky je'e yukjaay, tu'ukjaty metskjatyaay
miny maa nyametya’'akypy nej mjukyajt mkwenta’atép, kapxta'akyé,
je’e xi'ik xonyé.

Y'atyuné’éky: Maa ataa yajna’ixéépy noky jwe'e étsy xyajmatoyajp nej
njakyajnékxéptsy je'e nkapxta'akyé.
Yajnajwééyéek

Kyapxtéépy: Namana'any o metya’aky tu'ukmukypy miinp je'e
tééymetya’aky kuyu'utsy miny o janytyim tsip yajnajwéényé paaty
ajxy y'atyunyé ween m’ayékép méét xéénajxéék.

Y'atyuné'éky: Mayétsy je'e yajnajwééyék ayuuk'aam n'ixyé.

Yajnatsiwéépy

Kyapxtéépy: Je'e tu'un xéé’ajp je'e jim tu’'uk waats jaaypé maa je'e
noky, omya’xy kyujaayé'éy, je’e nyakapxy nyametya'akypyé matyii ayy
je'e yajpaaty.

Y'atyuné'éky: Ok'eep jim je'e yajnatsiwéépy maa je'e m'ayuuk
jeya'ay y'ayuuk noky jatu'un éxkap je'e motsyo’ont nakapxpé je'e 2
apéjktuky.

Yajwinmotowéeépy

Kyapxtéépy: Je'e tu'un nyanéénpy manaa y'a’exé'éy koo je'e
yajmetya'akyé o jayéé yé'é kapxy metya'aky myajtunkpatéép.

Y'atyuné'éky: Koo je'e yajwinmotowéépy nkapxy janytyim oyétsy
nwinjwééy maa je'e apéjktuky.

Ye'epy noky

Kyapxtéépy: Méjwiinnoky atyunyé o na'oymatyii kéxp méjwiinpé
maa ajxy kyujayép je’e omyéj letré o aja’anyaxy méét paaty y'atyunyé
koo tijaty yakixy yajmatoyata'anyé ween jatu'un je'e ku'uk y'ixép
y'eepép.

Y'atyuné'éky: Oyétsy nyajmetya’akné je'e ye'epy noky wiiyukootsypé
maa je'e n'uunkétsy kyapxtaktéjk.

Yony metya’aky

Kyapxtéépy: Naakjaty wya'xyaty je'e kujaayé'éy méj letré
myatsontakpy méét punté jak'awiink jaay myéét jatu’'un je'e tu'uk
wa'xy kyujayé'éyé.

Y'atyuné’'éky: Maa ataa kapxy metya'aky yé'é jawiin yony metya'aky
janytyim tsyopaatp.



En este material, encontraras un » Maa ataa noky may kapxy
listado de palabras importantes que | metya’aky mpata’any jim

te ayudaran a comprender la lectura\ |  xypyupeta’any ween oy

y la escritura de nuestra lengua, Y  mwinjwé’éy je’e éjts n‘ayuuk,
asi como algunas variantes que se J méét je’e mawiink ayuuk jeya’ay

utilizan en otras comunidades. Por kyapxy. Paaty ataa noky tsyopaaty
lo tanto, se considera de mucha koo oyoy xypyupeta’any maa yé’é
utilidad para una mejor comprension [  mjaay.

de los textos escritos.

